ИЗВЕШТАЈ

за спроведени консултации со засегнати страни за донесување на Предлогот на Законот за филмската дејност
Филмската дејност во Република Македонија во досегашниот период беше дефинирана со Законот за култура, како системски основен закон со кој се регулираат односите на сите јавни и приватни субјекти од областите на културата и со  Законот за филмскиот фонд на Република Македонија.
Со Законот за културата, филмската дејност е дефинирана како дејност за продукција на аудиовизуелно дело, како уметничко дело изразено во вид на поврзани подвижни слики, со или без тон, без оглед на видот на носачот што ги содржи.

Со Законот за Филмскиот фонд на Република Македонија се уредуваат основањето, работата, раководењето, управувањето, финансирањето, надзорот над работата и други прашања поврзани со работата на Филмскиот фонд на Република Македонија.

Досегашната примена на овие Закони покажа дека одредени решенија во однос на аудиовизуелната, односно филмската дејност, не се соодветна правна рамка за натамошен развој на филмскиот сектор кој не се третира само како култура, туку  е и непосредно поврзан со економските активности во земјава. Филмската дејност, според својата суштина, се третира како културна индустрија.
Во насока на создавање на сите неопходни нормативни претпоставки за рамномерен развој на сите сегменти на филмската дејност, утврдена е потребата од покомплексно регулирање на филмската дејност преку донесување нов закон.
· Предлогот на Законот за филмската дејност со допис е доставен на мислење до:

· Министерствтоо за информатичко општество и администрација; 
· Секретаријатот за законодавство на Владата на Република Македонија;
· Министерствтоо за образование и наука;
· Министерството за транспорт и врски;
· Министерството за финансии.
Во подготовка на Предлог законот за филмската дејност беа вклучени и пртставици на Националната установа Филмски фонд на Република Македонија, Друштвото на филмски работници, Сојузот на стопанска комора на Македонија, како и истакнати филмски продуценти и дистрибутери.
На крајот треба да се истакне дека, согласно со укажувањата на Министерството за информатичко општество и администрација, а според Упатството за начинот на постапување во работа на министерството за вклучување на засегнатите страни во постапката за изготвување на закони, во периодот на подготовка на Предлогот на Закон филмската дејност, подготвени се РИА обрасците, овој Извештај за консултации со засегнатите страни и другите релевантни документи за меморандумот, кои Министерството за култура ги објави на ЕНЕР и на веб страната на Министерството за култура. 
